
A.L. 15 tal-2021 

ATT DWAR IS-SAĦĦA PUBBLIKA
(KAP. 465)

Regolamenti tal-2021 li jemendaw ir-Regolamenti dwar Moratorju 
għal Faċilitajiet ta’ Kreditu f’Ċirkostanzi Eċċezzjonali 

BIS-SAĦĦA tas-setgħat mogħtija bl-artikolu 26 tal-Att dwar is-
Saħħa Pubblika, il-Ministru responsabbli għas-saħħa pubblika, bi qbil
u wara konsultazzjoni mal-Ministru għall-Finanzi u x-Xogħol, is-
Suprintendent tas-Saħħa Pubblika, il-Bank Ċentrali ta’ Malta u l-
Awtorità għas-Servizzi Finanzjarji ta’ Malta, għamel dawn ir-
regolamenti li ġejjin:-

Titolu. 

L.S. 465. 40.

1. It-titolu ta’ dawn ir-regolamenti hu r-Regolamenti tal-2021
li jemendaw ir-Regolamenti dwar Moratorju għal Faċilitajiet ta’
Kreditu f’Ċirkostanzi Eċċezzjonali u dawn ir-regolamenti għandhom
jinqraw u jinftiehmu ħaġa waħda mar-Regolamenti tal-2020 dwar
Moratorju għal Faċilitajiet ta’ Kreditu f’Ċirkostanzi Eċċezzjonali,
hawn iżjed ’il quddiem imsejħa "ir-regolamenti prinċipali".

Jemenda r-
regolament 5 
tar-regolamenti 
prinċipali.

2. Ir-regolament 5 tar-regolamenti prinċipali għandu jiġi
emendat kif ġej:

(a) is-subregolament (2) tiegħu għandu jiġi sostitwit bis-
subregolament ġdid li ġej:

 "(2) Il-perjodu tal-moratorju għandu jkun għall-
perjodu ta’ mhux aktar minn disa’ (9) xhur:

Iżda l-Ministru jista’, wara konsultazzjoni mal-
Ministru għall-Finanzi u x-Xogħol, jestendi ż-żmien tal-
moratorju permezz ta’ avviż ippubblikat fil-Gazzetta."; 

(b) is-subregolament (3) tiegħu għandu jiġi sostitwit bis-
subregolament ġdid li ġej:

"(3) L-applikazzjonijiet għandhom isiru matul il-
perjodu sal-31 ta’ Marzu 2021, sakemm il-Ministru, wara
konsultazzjoni mal-Ministru għall-Finanzi u x-Xogħol, ma
jiddeċidix li jestendi ż-żmien tal-perjodu tal-
applikazzjonijiet."; u

 (ċ) minnufih wara s-subregolament (3) tiegħu gћandhom

jiżdiedu s-subregolamenti ġodda li ġejjin:

A.L. 142 tal-
2020.

A.L. 278 tal-
2020.

"(4) Applikanti li ngħataw moratorju
skont ir-Regolamenti dwar Moratorju għal
Faċilitajiet ta’ Kreditu f’Ċirkostanzi
Eċċezzjonali u r-Regolamenti dwar Moratorju
għal Faċilitajiet ta’ Kreditu f’Ċirkostanzi
Eċċezzjonali (Estensjoni), huma eliġibbli
sabiex japplikaw għal estensjoni tal-moratorju
taħt dawn ir-regolamenti, kemm il-darba din l-
estensjoni ma twassalx għal moratorju, b’mod
aggregat, ta’ aktar minn disa’ (9) xhur.

(5) L-estensjoni msemmija fis-sub-
regolament (4) għandha tirrikjedi
sottomissjoni ta’ applikazzjoni għal
estensjoni, bil-perjodu għall-applikazzjonijiet
jiskadi fil-31 ta’ Marzu 2021.".

